
香港與黑龍江，看似八竿子打不着，一南一北，一熱一冷。金百加集團主席、黑龍江省政協委員黃家和，這位地道南方人8年前第一次踏
足黑龍江，由「較陌生」到「做埋委員」，發現「黑龍江這個全中國最北邊的省份，擁有全國最好的農作物、豐富的生產資源，亦是由中國
前往俄羅斯投資的最佳選擇」。他近日接受香港文匯報．人民政協專刊訪問時強調，香港優勢在於商貿、品牌打造及市場推廣，而黑龍江則
有充沛資源，特別在糧食、綠色食品領域，屬內地領先，但目前農作物銷售仍停留在直接買賣方式，無深加工，無增值服務，缺乏「品牌」

建設，提升產品價值。而香港恰好可為其提供市場推廣、品牌建設等，令產品價值更高，進而推銷往海外。
香港文匯報．人民政協專刊記者 陳文華

助龍省建品牌
聚港企尋商機

黃家和3年前獲委任為黑龍江省政協委員，提案亦多
關注農產品、綠色食品的市場開發、品牌包裝及

打造。他稱，香港有出色的商貿表現，在打造品牌方面
有豐富經驗，完全可以協助當地企業向海外開拓市場，
借助香港打造國際品牌。
「以南方人來講，黑龍江天氣又凍、位置又遠，有朋

友問我為何要揀選黑龍江。」黃家和賣個關子，他續
稱，「通過考察，我發現當地購買力很強，銷售手法靈
活，還發現已有好多香港人長期在當地居住，從事金
融、餐飲行業，還有開港式餐廳，經營得有聲有色，這
引起我的興趣。」
黑龍江地處中國最北邊，與俄羅斯接壤，近年隨中俄

貿易往來愈來愈密切，龍俄兩地的互動也愈來愈靈活多
樣。

與俄接壤 互動多機遇大
黃家和指，黑龍江以北的廣大地方都未開發，現已有
人用固定年期方式租用俄羅斯土地，若進行種植、養殖

開發，將會是很好的機遇。「這一點好多人都不知道，
尤其是南方人。」
為從商貿、旅遊、文化、食品加工等相關行業，提升龍

港兩地的互動合作，黃家和於2014年9月創立「中國香港
（地區）商會—哈爾濱」，凝聚三十多間香港企業前往探
尋商機。現有逾六十個商會，其中一半是香港企業。

倡當地政府在港宣傳推廣
黃家和指，現時珠三角、長三角地區發展迅速，經營愈

來愈困難，「好多朋友都搵緊第二度（其他地方）投資，
甚至去到越南、緬甸。但好少人諗過去東北投資。」
他說：「現時兩地之間仍需一段時間去認識、了解，

但商機肯定是有的，這一點大家都很確信。」
黃家和承認，短時間內讓大批港人前往黑龍江投資不

切實際。他建議當地政府在港投放更多資源，「如果要
香港人認識黑龍江，就需要有多啲宣傳、多啲推廣。」

：：

「唔靠屋企」靠自己 外闖捱出頭
黃家和個性獨立，19歲赴美求學，大學二年
級起便靠自己打工及獎學金交學費、生活費，
再無向「屋企人攞錢」。畢業後往加拿大搵
工，捱過艱辛時光。1981年返港進入捷成洋
行，負責印刷機買賣，「7年間差不多將全中國

跑遍了。」之後黃家和短暫回歸家族企業，1993年創
立「金百加」集團，百分百的香港品牌。
他說：「好多時，我都想將自己的理想好好發揮

下，當然可以繼續留在家族企業做落去，但我總覺得
非常有必要，靠自己去闖出一樣嘢，所以當時就離開
咗家族的企業，自己闖。」
黃家和生於咖啡、紅茶世家，四叔與父親都經營咖
啡生意，父親還將紅茶引入香港，並經營多間茶餐

廳。他到美國讀書時，家族企業已頗具規模。

「最差時身上得23蚊」
不過，即使畢業後「搵唔到工」，他亦從未向家人
開口，而是咬緊牙關度日。「當時最差時，身上只得
23蚊。」
「以前華人在加拿大，不像現時地位咁高，去見

工，啲公司都要求有加拿大工作經驗。但當時我哋啱
啱出嚟做嘢，好難有當地嘅工作經驗，結果搵咗好耐
搵唔到工，而且我讀藝術、設計，仲難搵。」他說，
「後來搵到份送外賣嘅工，先至逐步改善生活。」
黃家和在意大利餐廳送外賣，由晚上10點做到凌晨

3點，其後他又找到一份設計工作，由上午8點做到晚

上10點，「曾試過3個月同時打兩份工，日夜不停
做。很辛苦，但還是被我捱到，捱過來就冇事了。」
「唔靠屋企人」、「持續不停自我成長」，這就是

黃家和的個性。即使後來因父親患癌而要回港陪伴在
側，他仍堅持不回歸家族企業，而選擇在香港捷成洋
行打工。「我個人比較鍾意向外闖，雖然當時家族生
意都唔細，但我都唔會因為咁而返去家族做，寧願自
己喺出面體會下，闖一闖。」
他坦言：「希望人生能靠自己，充分發揮自己，包
括理想和所學。總感覺有必要經過一場奮鬥，靠自己
去闖出一樣嘢。而呢啲對我來講，亦係一個歷練，如
果唔去奮鬥過、珍惜過，就唔知嗰樣嘢係幾難得。」

■記者 陳文華

黃家和於1993年創立「金百加」，主攻咖啡、紅茶，
之後不斷拓展至有機食品、餐廳、零售行業。旗下品牌
「大排檔」、「點點綠」、「點點紅」、「樂滿家」、
「金茶王」在某種程度上，更成為香港餐飲文化的象徵，
備受本港及海內外食客追捧。但事業亦非一帆風順，黃家
和憶述，2003年「沙士」期間，公司咖啡、餐飲生意

「蝕得好緊要」，幸好藉有機食品能在逆市上升，「可以平衡
返，如果唔係，真大件事了。」集團終靠此渡過難關。
他說：「公司發展到一定規模，就要向新方向發展，開拓多

元業務。我採取橫向策略，圍繞食品相關橫向開拓，轉型為綜
合性企業，不僅擴大經營規模，更能在危機發生時不致全線崩
潰。」4年前，他又收購一間法國酒莊，開拓葡萄酒生意。

形象被人當「香港招牌」
現時「金百加」出品家喻戶曉，黃家和的形象更被人當作「香
港招牌」用。他笑言：「有次去到一間哈爾濱商場，看到有間港
式茶餐廳喺門口掛咗一幅我與金茶王嘅肖像，用來標榜地道港式
奶茶，生意都唔錯，亦有好多在當地的香港人幫襯。」
金百加集團早於1993年進軍內地，先後於廣州、深圳、北
京、上海設立分公司，並在廣東開設咖啡廠及專做「點點綠」
產品的工廠。他透露，現正籌備於江蘇設立第二間咖啡廠。
黃家和於捷成行打工7年，常赴內地公幹，「譬如一段時間要

常駐北京、上海，呢啲經歷讓我開闊眼界。」他說，「我在香港
讀中學，美國讀大學，之後留咗北美洲十幾年，其間對內地真係
唔係好認識，直到返港入咗捷成洋行，先有咁嘅機會認識中國文
化、內地發展。」
但黃家和開拓內地市場並不容易。他回憶道：「（喺內地）
成立間公司要去好多部門『蓋好多個章』，唔同部門有唔同要
求，令你感到很煩惱。當時還適逢人民幣貶值，企業虧損好
大，幸好都可以度過。」
他指，近數年隨內地政策調整，無論在社保制度、投資限制

方面，似乎給予港商的空間愈來愈收窄。面臨轉變，企業只能
積極調整去適應，嘗試轉型才能生存。「金百加」現正嘗試開
發電子商貿及網絡生意，他稱「已初見成效」。

■記者 陳文華

勤轉型多元發展 橫向開拓免崩潰

忙於公司生意又兼任多項公職，黃家和笑言一年都
沒有機會出去旅行一次，但都會盡量預留周末陪伴家
人，「除非係好大型活動，其他都會盡量推掉，留返
啲時間陪伴媽媽。」壓力大時，黃家和喜歡駕車或乘
遊艇出海，「停喺海中央，望望天、望望海，聽一聽

海浪聲，鬆弛神經，有時也會去法國嘅酒莊坐一坐，整個
人都放鬆晒，覺得好靜。」
黃家和有3名子女，囝囝於加拿大出世，修讀Ｍarketing

（市場學），2005年返港幫手，現任集團咖啡業務總經
理。「囝囝為人隨和，常被稱讚待人接物表現很好，但我
覺得還有提高空間。」黃家和說，「囝囝對咖啡方面都好
有興趣，現正積極培養佢接班。」

細囡愛外闖似老竇
至於其兩名「千金」現俱留港工作，「大囡部分時間會

幫公司手，細囡則話『出去外面睇下世界點先』，現從事
與地理相關的IT行業。」看來細囡的個性與父親相似，即
「鍾意自己闖世界」！

■記者 陳文華

周末陪伴家人 駕艇出海減壓

黃家和去年4月出任中華廠商會品
牌發展局主席，冀協助香港中小企創
立品牌。他指，香港在「一帶一路」
中未必能在大型基建項目上取得優
勢，但在設計、市場推廣、品牌建設

等方面有自身經驗及獨特優勢，港商應好好
把握。針對青年創業，他指「機會到處
有」，最重要看年輕人如何把握，發揮自身
才能。
香港品牌發展局2005年成立時，黃家和

已參與相關工作，對其運作、整體思維都非
常熟悉，2015年4月就任主席對其來說「是
一個新的挑戰」，隨後積極制定策略協助中
小企發展，「除向內地市場拓展外，亦考慮
海外市場。」他說，「始終香港做品牌、市
場推廣有專業經驗，亦可將自身經驗於海外
及『一帶一路』沿線國家充分發揮。」
他強調，「一帶一路」沿線國家的企業

最需要的也是好的管理、設計、市場推廣服
務，在這方面，香港仍具有一定優勢。
面對香港內部社會紛爭，他強調，現時

部分年輕人對政府信任度低，有激進者更做
出過激舉動。這種行為首先應該被譴責，但
之後社會也應反省，並設法緩解，包括推出
更多青少年活動及增加與年輕一代溝通等。

倡引導青年化不滿為正向動力
他指，年輕人對現狀不滿、有情緒屬正常，社會

應想辦法引導，將其理想轉化為正向的動力，並讓
年輕人明白其行為會對社會造成危害。他稱，「佔
中」期間有很多年輕人走上街頭，「可能對他們來
講，這只是一種實現理想的行動，冇考慮到啱唔
啱？會唔會影響其他人？」
「佔中」對包括零售、餐飲、運輸等行業傷害很

大，他粗略估計單以餐飲行業，至少損失逾三十億
元生意，影響到好多市民生計。
針對年輕人稱缺乏機遇，黃家和表示，「每個年

代都唔容易，特別係上一代，經濟環境差，拚搏只
係為咗『求生』，而且當時機會唔多，點樣去克
服？其實我覺得機會係四處都有，要睇每個人點樣
去發揮自己嘅才能，把握自己嘅機會。」

■記者 陳文華■黃家和在其法國酒莊入口
處。

■■多國領事參與多國領事參與「「國國
際金茶王大賽際金茶王大賽20122012」」
奶茶工作坊奶茶工作坊。。

■為「2014品牌選舉頒獎典禮暨品牌局10周年誌
慶晚宴」亮燈。左起︰陳淑玲、曾俊華、李秀恒、
黃家和。

■■黑龍江省政協委員黃家和希望黑龍江省政協委員黃家和希望，，
促龍港兩地合作共融促龍港兩地合作共融。。 劉國權劉國權 攝攝

■ 黃 家 和
（左）早前
陪同特首夫
人梁唐青儀
（中）、教
育局局長吳
克儉（右）
於香港食品
展參觀黑龍
江展館。


